
შპს „ამბასადორი ბათუმი აილენდს“

მის: ქ. ბათუმი, სულიკო ჟღენტის ქ. N6

ელ. ფოსტა: gochakamkia@gmail.com 

სსიპ გარემოს ეროვნულმა სააგენტომ განიხილა თქვენი 2023 წლის 29 მაისის N4778  
სკოპინგის განცხადება, რომელიც ეხება ქ. ბათუმში ხელოვნური კუნძულის მოწყობას და 
გაცნობებთ, რომ წარმოდგენილ დოკუმენტაციაში არ არის მოცემული და დაზუსტებას 
საჭიროებს დაგეგმილ საქმიანობასთან დაკავშირებული შემდეგი საკითხები:

 დოკუმენტის წარმოდგენის საფუძვლად მითითებულია „გარემოსდაცვითი 
შეფასების კოდექსის“ II დანართის მე-9 პუნქტის 9.13 ქვეპუნქტი („ნაპირდაცვითი 
და სანაპირო ზოლის ეროზიის შესაკავებლად ან/და სანაპირო ზოლის აღდგენის 
მიზნით გათვალისწინებული სამუშაოები, აგრეთვე საზღვაო სამუშაოები, 
რომლებითაც შეიძლება სანაპიროს შეცვლა მშენებლობის მეშვეობით”). სკოპინგის 
ანგარიშის მიხედვით, დაგეგმილი საქმიანობა ითვალისწინებს ქ. ბათუმში 
ხელოვნური კუნძულის მოწყობას, რომლის ფართობი შეადგენს 108.5 ჰექტარს. 
„გარემოსდაცვითი შეფასების კოდექსის“ II დანართის მე-9 პუნქტის 9.13 
ქვეპუნქტით გათვალისწინებულ საქმიანობასთან ერთად, დაგეგმილი საქმიანობა 
ასევე, წარმოადგენს „გარემოსდაცვითი შეფასების კოდექსის“ II დანართის პირველი 
პუნქტის 1.7 ქვეპუნქტით („ზღვის ფართობის ათვისება, ხელოვნური კუნძულის, 
ნახევარკუნძულის და ა. შ. შექმნა”) და მე-9 პუნქტის 9.2 (10 ჰექტარზე მეტი 
განაშენიანების ფართობის მქონე ურბანული განვითარების პროექტი) და 9.5 
(საზღვაო ნავსადგურისა და მასთან დაკავშირებული შენობა-ნაგებობის 
მშენებლობა, რომლის საპროექტო განაშენიანების ფართობი 1 ჰექტარზე მეტია) 
ქვეპუნქტებით გათვალისწინებულ საქმიანობას. აღნიშნულიდან გამომდინარე, 
დაზუსტებას საჭიროებს სკოპინგის განცხადების წარმოდგენის საფუძველი. ასევე, 

დაგეგმილი საქმიანობის დასახელება თანხვედრაში უნდა იყოს „გარემოსდაცვითი 
შეფასების კოდექსით“ გათვალისწინებულ საქმიანობებთან;

 სკოპინგის ანგარიშის მიხედვით, კუნძულის მოწყობა გათვალისწინებულია შავი 
ზღვის აკვატორიაში 108,5 ჰა ფართობის ტერიტორიაზე, ასევე დოკუმენტში 
მითითებულია, რომ საპროექტო არეალის (საკადასტრო კოდი: 05.30.38.037) საერთო 
ფართობია 144,32 ჰა. აღნიშნულიდან გამომდინარე, დასაბუთებული უნდა იქნეს 
144,32 ჰა ტერიტორიის ათვისების საჭიროება;

 shp ფაილებში ასახულია მხოლოდ 144,32 ჰა ტერიტორიის პოლიგონი. სკოპინგის 
ანგარიშის მიხედვით, პროექტით გათვალისწინებულია  ხელოვნური კუნძულის 
და ორი ხელოვნური ნახევარკუნძულის მოწყობა, შესაბამისად წარმოდგენილი 
უნდა იქნეს უშუალოდ საპროექტო კუნძულის  და ნახევარკუნძულების shp 
ფაილები;

 სკოპინგის ანგარიშის მიხედვით, ნახევარკუნძულების და კუნძულის ზღვის 
ტალღების ზემოქმედებისგან დასაცავად, გათვალისწინებულია 3 დამცავი მოლოს 
მოწყობა. აღნიშნული მოლოები ასახული უნდა იყოს shp ფაილებში;

ზემოაღნიშნულიდან გამომდინარე, სააგენტო სკოპინგის დასკვნის გაცემის მიზნით, 
ადმინისტრაციულ წარმოებას დაიწყებს მითითებული საკითხების გათვალისწინებით, 
განახლებული დოკუმენტაციის წარმოდგენის შემდეგ.

